
Vi ste ovdje:   Početna  Vijesti  Saopćenja za javnost 

Brzom i efikasnom akcijom policije ZDK pronađena veća količina naoružanja i minsko eksplozivnih sredstava, dva lica lišena slobode

  Klikova: 155

Dana 18.09.2025. godine, u 06, 55 sati, službenici Policijske stanice Nemila su u mjestu Bistričak, Grad Zenica, izvršili
zaustavljanje i kontrolu putničkog motornog vozila marke "Touareg", kojim je upravljalo lice E.T., rođeno 1991. godine,

iz Zenice, da bi neposredno nakon toga, vozilo stavilo u pogon i velikom brzinom se udaljilo u pravcu naselja Stara

Nemila, Grad Zenica, nakon čega je pored kolovoza odbacilo iz vozila određenu količinu naoružanja i minsko

eksplozivnih sredstava, koje su policijski službenici pretragom terena pronašli i obezbijedili do dolaska uviđajne ekipe.

O svemu je obaviješten dežurni tužilac Kantonalnog tužilaštva Zeničko-dobojskog kantona.

Istoga dana, u ulici Sarajevska, od strane službenika Sektora kriminalističke policije je izvršen pretres putničkog

motornog vozila marke "Ford Focus" kojim je upravljalo lice M.A., rođeno 1997. godine, iz Zenice, a koje se dovodi u

vezu sa licem E.T., kojom prilikom je pronađeno vatreno oružje - pištolj sa okvirom i 18 komada municije, za koje lice

nije imalo potrebnu dozvolu, kao i novac u različitim apoenima i valutama u iznosu od oko 25. 000,00 KM.

Naime, službenici Policijske stanice Nemila, su se nakon što se putničko motorno vozilo marke "Touareg" udaljilo u
pravcu Stare Nemile, odmah uputili u potjeru za istim, te su u mjestu Stara Nemila, pored kolovoza kojim se kretalo

navedeno vozilo, pretragom terena pronašli određenu količinu naoružanja i minsko eksplozivnih sredstava, koje je iz

vozila odbacilo lice E.T., iz Zenice.

 

Na navedenom lokalitetu, izvršen je uviđaj od strane službenika Sektora kriminalističke policije Zeničko-dobojskog
kantona, uz prisustvo dežurnog tužioca Kantonalnog tužilaštva Zeničko-dobojskog kantona i pripadnika Federalne uprave

civilne zaštite.

Uviđajnim radnjama je utvrđeno da se radi radi o sljedećim predmetima:

45 komada ručnih bombi (''M93'' - dvije bez upaljača, ''M1CS'', ''RG42'', ''M75'', "93'', "F1'',' "M52P3'', 2-ručne bombe ratne
proizvodnje)

dva detonirajuća štapina,

tri sporogoreća štapina,

osam tromblonskih mina,

četiri protivpješadijske mine,

trideset detonatorskih kapisli (''DK8''),

dva sporogoreća štapina, jedan detonirajući štapin,

jedan upaljač za ručnu bombu,

dvanaest plastičnih čepova za aktiviranje eksploziva bez detonatora,

jedan upaljač za rasprskavajuću minu ''2AS",

dvije žice za potezne mine,

jedna žica od električne kapisle bez električne detonatorske kapisle,

tri eksplozivna pojačivača,

jedna mašinica za paljenje električne detonatorske kapisle ''M57'' (JNA proizvodnje),

dva ručna bacača raketa ''M80'' 64mm (ZOLJA),

četrnaest upaljivača tenkovske antimagnetske mine A4,

tri rakete ''PG7'',

tri raketna goriva za ''PG7'',

šest kompletnih komada upaljivača pješadijske rasprskavajuće mine ''UPM-2A'',

tri upaljivača pješadijske rasprskavajuće mine ''UPM-2A'' bez detonirajuće kapisle,

dva upaljača ručne bombe bez detonirajuće kapisle,

jedan upaljač ručne bombe sa detonirajućom kapislom,

tri električne detonirajuće kapisle ''EDK8'',

jedan ''upaljivač protivpješadijske anitmagnetne mine hemijski "UPMAH-3",

jedan detonirajući štapin dužine 250 cm,

jedan ručni lanser raketa-granata.

Nakon izvršenog uviđaja po naredbi postupajućeg tužioca, minsko eksplozivna sredstva su izuzeta sa lica mjesta od

strane uposlenika Federalne uprave civilne zaštite, a službenici Sektora kriminalističke policije su nastavili aktivnosti na
dokumentovanju predmetnog krivičnog djela.

Video možete pogledati ovdje

Dana 18.09.2026. godine, policijski službenici Uprave policije Ministarstva unutrašnjih poslova Zeničko dobojskog

kantona su u ulici Sarajevska, izvršili zaustavljanje i kontrolu putničkog motornog vozila marke "Ford Focus". kojim je

upravljalo lice M.A., rođeno 1997. godine, iz Zenice, a koje se dovodi u vezu sa licem E.T., iz Zenice. Na osnovu naredbe
Općinskog suda u Zenici, službenici Sektora kriminalističke policije su izvršili pretres navedenog vozila kojom prilikom je

pronađeno vatreno oružje-pištolj sa okvirom i 18 komada municije, za koje lice nije posjedovalo potrebnu dozvolu, kao i

novac u različitim apoenima i valutama u ukupnom iznosu od oko 25. 000,00 KM. Navedeni predmeti su privremeno

oduzeti, te će poslužiti kao dokaz u daljnjem krivičnom postupku.

Zbog postojanja osnova sumnje da je počinilo krivično djelo iz člana 52. Zakona o nabavljanju, držanju i nošenju oružja
i municije Zeničko-dobojskog kantona, lice M.A. je lišeno slobode i zadržano u prostorijama za zadržavanje gdje je nad

istim zavedena kriminalistička obrada.

 

Istoga dana, u službene prostorije Policijske stanice Nemila, pristupilo je lice E.T., rođeno 1991. godine, kojom prilikom
je isto lišeno slobode zbog postojanja osnova sumnje da je izvršilo krivično djelo ''Nedozvoljeno držanje oružja ili

eksplozivnih materija'' iz člana 371. Krivičnog zakona Federacije BiH i zadržano u prostorijama za zadržavanje, gdje je

nad istim zavedena kriminalistička obrada.

Dana 18.09. 2026. godine, lica E.T., rođeno 1991. godine i M.A., rođeno 1997. godine su uz Izvještaj o počinjenom

krivičnom djelu predati u nadležnost Kantonalnom tužilaštvu Zeničko-dobojskog kantona.

 

Ovom uspješnom akcijom, službenici Uprave policije Ministarstva unutrašnjih poslova Zeničko-dobojskog kantona su još

jednom potvrdili visok nivo profesionalizma i brzine u rasvjetljavanju i dokumentovanju krivičnih djela i zaštiti

sigurnosti građana.

Uprava policije će i dalje nastaviti sa kontinuiranim i odlučnim aktivnostima na sprečavanju i suzbijanju svih oblika
kriminaliteta.

